
Storebø, 22.03.2007

______________________      _______________________     ______________________

Helge Andre Njåstad
              Edvard Johannes Stangeland     Christian Halstensen

Ordførar

0021/07

MØTEBOKA FRÅ MØTE 06.02.2007 

Vedtak:

  Møteboka frå møte i kommunestyret 06.02.2007 vert godkjent slik ho ligg føre.  
0022/07

UNDERSKRIVING AV MØTEBOKA 

Vedtak:

  Til å skriva under møteboka saman med ordførar vert valde:

Edvard Johannes Stangeland

Christian Halstensen

  
0023/07

POLITISK KVARTER 

Handsaming: 

Ordføraren orienterte om:

Ny båt til Ytre øyane – dåp på Møkster 11. april 2007

”Ny” ferje M/F ”Stord” i sambandet Krokeide – Hufthamar – Austevollshella – laurdag 24. mars 2007.

Status RV-546 Huftarøy – Hundvåkøy, bompengestatistikk 2006 t.o.m. februar 2007.

Veg til kyrkja på Austevollshella.

Samferdselsutvalet i Hordaland – besøk i Austevoll 13. og 14. februar 2007.

Saker som spesielt vart teke opp:  Veg Bjelland – reguleringsplan må utarbeidast.

Storebøpakken – innkjørsel, ny parkeringsplass ungdomsskulen  .  Busslommer over Storebø.

Innkjørsel Småtun barnehage/busslomme.

Sykkel- og gangsti til Hufthammer – strakstiltak 60 km. fartsgrense.

FV – brua i Torangsvåg.  Reguleringsplan er lagt ut til off. ettersyn.

Hamneprosjekt Rabben/Salthella – positiv tilråding frå fylkesutvalet/samferdselsutvalet til møte i fylkestinget 29.03.2007.

Ambulansebåt - kontrakt med Helse Bergen går ut i 2008.  Ønskjeleg med kontrakt i 10 år.

Base med tilgang til bil og båt i området frå ”bruvegen” på Storebø til Austreholmen.

Kystkulturprosjekt i Bekkjarvik – museum/fiskerihistorie, visningssenter, turistinfo m.m.

Sendt søknad til Hordaland fylkeskommune om kr. 3 mill. i tilskot til prosjektet.

Fiskarfagskulen – utbygging 1310 m2, ombygging 600m2.  Forprosjekt 150907.

Start 010108 – ferdig før skulestart hausten 2008, 010708.

Spørsmål frå Jostein Blænes:

Speleautomater – ber administrasjonen legga fram sak til neste kommunestyre om forbud mot statlege speleautomater i Austevoll kommune.

Svar frå ordføraren:
Sak vil bli lagt fram for formannskapet.

Spørsmål frå Jane Stangeland:

Kystkulturprosjekt Bekkjarvik – skal dette erstatta planlagt prosjekt om visningssenter på Fiskarfagskulen i Austevoll.  

Ordføraren svara:

Kystkulturprosjekt Bekkjarvik skal ikkje konkurera med prosjekt på Fiskarfagskulen.

Det må veljast ny arbeidsgruppe for prosjektet på Fiskarfagskulen.  Setjast på sakskartet til neste formannskapsmøte.

Spørsmål frå Gunnar Teisnes:

Vil undersøkjing til foreldre med barn i barnehage og barn i dei lavaste klassetrinna i skulen bli høyrt med omsyn til om dei ønskjer 4 eller 5 dagers veke.

Skulesjefen svara:

Undersøkjinga vil bli teken til følgje.

Spørsmål frå Bjarte Notnæs:

IT-saka – kor står saka i dag.

Rådmannen svara:

Saka vart handsama i siste formannskapsmøte og rådmannen er i dialog med Aspit.

Jobber intenst for å koma fram til ei løysing.

Vedtak:

  Vart lagt ved møteboka.  
0024/07

REFERAT OG MELDINGAR 

Vedtak:

  Vert lagt ved møteboka.  
0025/07

VINDKRAFTUTBYGGING I AUSTEVOLL - SPØRSMÅL OM KLAGE PÅ VEDTAK 

Handsaming: 

John Inge Vik kom til møte.

Framlegg frå Framstegspartiet v/Jostein Blænes:
”Austevoll kommunestyre er gjort kjend med NVE sine vedtak om konsesjon for Statkraft sitt prosjekt på Selbjørn og HybridTech sine prosjekt på Stolmen (to anlegg) og Storekalsøy datert 19. februar 2007.

Austevoll kommunestyret har etter ei samla vurdering av fordelar og ulemper med vindkraft, og ikkje minst basert på innspel frå innbyggjarane i kommunen, kome til at kommunestyret vil påklage desse vedtaka og ber om at konsesjonane vert trekk attende. 

Austevoll kommunestyre påklagar vedtaka fyrst og fremst med bakgrunn i at innbyggjarane som bur i nærleiken av dei planlagde vindkraftparkane er sterkt i mot prosjekta. Også blant innbyggjarane generelt har motstanden vært gradvis aukande dei siste åra.

Motstanden mot vindmølleprosjekta har auka etter kvart som folk har fått meir informasjon om kva desse inneber. Austevoll kommunestyre er redd det kan resultere i fråflytting og ein negativ utvikling av kommunen.

Austevoll kommune er i vekst med mange spennande verksemder som treng arbeidskraft. Kommunen har gjennom reguleringsplanar godkjent bustadfelt (Over 300 nye tomter) på alle øyane slik at ein kan sikre tilflytting og framleis vekst. Kommunestyret er redd vindkraftprosjekta kan dempe denne ønska veksten i folketalet.

Austevoll kommune har sett reiseliv opp som ei næring det skal satses på. Det er den flotte naturen som fyrst og fremst er det reiselivet skal byggjast opp rundt. Reiselivsnæringa og det lokale reiselivslaget er skeptisk til grunnlaget for denne satsinga om vindkraftanlegga vert realisert.

Austevoll kommunestyre vil også vise til at det her er snakk om store naturinngrep i områder som er fri for utbygging i dag. Staten gjennom Fylkesmannen i Hordaland sin miljøvernavdeling har ein streng praksis når det gjeld arealpolitikk og er svært varsam med å gje tilslutning til prosjekt som er dominerande i landskapet.  Kommunestyret finner grunn til å sette spørsmålsteikn dersom forvaltninga skal vera slik at når kommunen gjer samtykke til bygging av eit mindre naust kan staten avslå prosjektet, medan når kommunen seier nei til større vindparkar som vil ruve i kystlandskapet så kan staten gjennom NVE tildele konsesjon på tross av kommunen sitt syn.

Austevoll kommunestyre meiner at NVE har lagt for stor vekt på nasjonale målsetningar om auka fornybar energi og for lite vekt på dei ulemper som innbyggarane i kommunen vil få. Vindmølleanlegg i det opne landskapet på dei yttarste øyane vil dominera synsinntrykket og redusera trivselen og kan gje plager for dei som bur nærast.

Regjeringa har sjølv valgt å stoppe ”Muligheter Helgeland” vasskraftprosjekt i Vefsna, som ville gitt 1,5 TWH ny fornybar energi. Denne utbygginga kunne ha gjeve eit kostnadseffektivt bidrag til kraftforsyninga og var sterkt ønska av lokalpolitikarane. Vindkraftprosjekta i Austevoll er langt mindre, og såleis relativt ubetydelege i forhold til den nasjonale kraftbalansen og her er ein betydeleg motstand lokalt. Vindmøllene i konsesjonsområdet Selbjørn vil ikkje levere kraft meir enn ein tredje del av tida og bidreg dermed heller ikkje til spenningssikkerheten. Austevoll kommunestyre kan difor ikkje sjå at prosjekta som er omsøkt er så viktige med tanke på Noreg og Hordaland sitt behov for kraft- og spenningssikkering at NVE må overprøve det lokale sjølvstyre.

Austevoll kommunestyre viser til statsråd Enoksen sitt svar på spørsmål nr 121 i Storting (2006-2007) datert 27.10.2006 om tvang overfor kommunar i vindkraftspørsmål. Vertskommunens vurderinger av et vindkraftprosjekt vil som hovedregel tillegges avgjørende vekt i konsesjonsmyndighetenes saksbehandling i den grad de ikke er uforenlige med statlig politikk eller helhetlige sentrale energimessige vurderinger. 
Austevoll kommunestyre er bekymra over manglande utgreiing om elektromagnetisme og støyutgreiingar.

Austevoll kommunestyre føresett at ved klagehandsaminga av konsesjonsvedtaka vert Austevoll kommune sitt syn tillagt avgjerande vekt og at konsesjonen for Statkraft på Selbjørn og HybridTech sine vindmølleprosjekt på Stolmen, Kvalvåg og Storekalsøy vert trekt attende.

Det vart først prøverøysta over framlegget frå Jostein Blænes.  

1 røysta mot.

Ved endeleg røysting vart framlegget frå Jostein Blænes samrøystes vedteke.
Vedtak:

Austevoll kommunestyre er gjort kjend med NVE sine vedtak om konsesjon for Statkraft sitt prosjekt på Selbjørn og HybridTech sine prosjekt på Stolmen (to anlegg) og Storekalsøy datert 19. februar 2007.

Austevoll kommunestyret har etter ei samla vurdering av fordelar og ulemper med vindkraft, og ikkje minst basert på innspel frå innbyggjarane i kommunen, kome til at kommunestyret vil påklage desse vedtaka og ber om at konsesjonane vert trekk attende. 

Austevoll kommunestyre påklagar vedtaka fyrst og fremst med bakgrunn i at innbyggjarane som bur i nærleiken av dei planlagde vindkraftparkane er sterkt i mot prosjekta. Også blant innbyggjarane generelt har motstanden vært gradvis aukande dei siste åra.

Motstanden mot vindmølleprosjekta har auka etter kvart som folk har fått meir informasjon om kva desse inneber. Austevoll kommunestyre er redd det kan resultere i fråflytting og ein negativ utvikling av kommunen.

Austevoll kommune er i vekst med mange spennande verksemder som treng arbeidskraft. Kommunen har gjennom reguleringsplanar godkjent bustadfelt (Over 300 nye tomter) på alle øyane slik at ein kan sikre tilflytting og framleis vekst. Kommunestyret er redd vindkraftprosjekta kan dempe denne ønska veksten i folketalet.

Austevoll kommune har sett reiseliv opp som ei næring det skal satses på. Det er den flotte naturen som fyrst og fremst er det reiselivet skal byggjast opp rundt. Reiselivsnæringa og det lokale reiselivslaget er skeptisk til grunnlaget for denne satsinga om vindkraftanlegga vert realisert.

Austevoll kommunestyre vil også vise til at det her er snakk om store naturinngrep i områder som er fri for utbygging i dag. Staten gjennom Fylkesmannen i Hordaland sin miljøvernavdeling har ein streng praksis når det gjeld arealpolitikk og er svært varsam med å gje tilslutning til prosjekt som er dominerande i landskapet.  Kommunestyret finner grunn til å sette spørsmålsteikn dersom forvaltninga skal vera slik at når kommunen gjer samtykke til bygging av eit mindre naust kan staten avslå prosjektet, medan når kommunen seier nei til større vindparkar som vil ruve i kystlandskapet så kan staten gjennom NVE tildele konsesjon på tross av kommunen sitt syn.

  
Austevoll kommunestyre meiner at NVE har lagt for stor vekt på nasjonale målsetningar om auka fornybar energi og for lite vekt på dei ulemper som innbyggarane i kommunen vil få. Vindmølleanlegg i det opne landskapet på dei yttarste øyane vil dominera synsinntrykket og redusera trivselen og kan gje plager for dei som bur nærast.

Regjeringa har sjølv valgt å stoppe ”Muligheter Helgeland” vasskraftprosjekt i Vefsna, som ville gitt 1,5 TWH ny fornybar energi. Denne utbygginga kunne ha gjeve eit kostnadseffektivt bidrag til kraftforsyninga og var sterkt ønska av lokalpolitikarane. Vindkraftprosjekta i Austevoll er langt mindre, og såleis relativt ubetydelege i forhold til den nasjonale kraftbalansen og her er ein betydeleg motstand lokalt. Vindmøllene i konsesjonsområdet Selbjørn vil ikkje levere kraft meir enn ein tredje del av tida og bidreg dermed heller ikkje til spenningssikkerheten. Austevoll kommunestyre kan difor ikkje sjå at prosjekta som er omsøkt er så viktige med tanke på Noreg og Hordaland sitt behov for kraft- og spenningssikkering at NVE må overprøve det lokale sjølvstyre.

Austevoll kommunestyre viser til statsråd Enoksen sitt svar på spørsmål nr 121 i Storting (2006-2007) datert 27.10.2006 om tvang overfor kommunar i vindkraftspørsmål. Vertskommunens vurderinger av et vindkraftprosjekt vil som hovedregel tillegges avgjørende vekt i konsesjonsmyndighetenes saksbehandling i den grad de ikke er uforenlige med statlig politikk eller helhetlige sentrale energimessige vurderinger. 
Austevoll kommunestyre er bekymra over manglande utgreiing om elektromagnetisme og støyutgreiingar.

Austevoll kommunestyre føresett at ved klagehandsaminga av konsesjonsvedtaka vert Austevoll kommune sitt syn tillagt avgjerande vekt og at konsesjonen for Statkraft på Selbjørn og HybridTech sine vindmølleprosjekt på Stolmen, Kvalvåg og Storekalsøy vert trekt attende.

0026/07

TILSKOT TIL POLITISKE PARTI 

Handsaming: 

Framlegg frå Christian Halstensen   :

”Austevoll kommunestyre vedtek at det for 2007 ikkje vert utbetalt tilskot til dei politiske 

  partia.”

Ved røysting fekk framlegget frå Christian Halstensen 14 røyster.

Tilrådinga fekk 12 røyster.

Vedtak:

  Austevoll kommunestyre vedtek at det for 2007 ikkje vert utbetalt tilskot til dei politiske partia.

  
0027/07

BUDSJETT 2007 - ØKONOMIPLAN 2007-2010 - NY FØREHAVING 

Handsaming: 

Framlegg frå Arbeiderpartiet v/Anne-Kristine Bakke  :

”1. Austevoll kommunestyre vedtek i medhald av lov nr. 29 av 6. juni 1875 §§ 3 og 4 at det i 

      tillegg til eigedomsskatt på ”verk og bruk” vert skreve ut eigedomsskatt i heile 

      kommunen med verknad frå og med  2007 med ein skattesats på 7,0 promille.  

      Rådmannen legg fram eiga sak om organisering av eigedomsskatteutskrivinga.  
2.   Austevoll kommunestyre vedtek at rekneskapsoverskotet for 2006 vert nytta til 

      nedbetaling av oppsamla rekneskapsunderskot.

3.   Austevoll kommunestyre vedtek at inntektene frå auka eigedomsskatt, 4,0 mill. kroner, 

      vert nytta til reduksjon av dei frie inntektene med 2,0 mill. kroner og nedbetaling av 

      oppsamla rekneskapsunderskot med 1,7 mill. kroner, og kr. 300.000,- til dekking av 

      konsulenthonorar ved innføring av eigedomsskatt..  

4.   Austevoll kommunestyre vedtek at det vert føreteke følgjande  endringar i budsjettet for 

      2007:

      Konto nr. 18750.5500.8000 – Eigedomsskatt ”anna fast eigedom” – vert ført opp med 

      kr. 4.000.000,-.

      Konto nr. 15300.6600.8990 – Dekking av tidlegare års negative driftsresultat – vert auka 

      med kr. 1.700.000,- til kr. 1.900.000,-.

      Konto nr. 18700.5500.8000 – Skatt på inntekt og formue – vert redusert med 

      kr. 1.475.000,-.

      Konto nr. 12700.1120.1200 – Konsulenttenester - vert auka med kr. 300.000,- til 

      kr. 320.000,-.

      Engasjement vikarlege kr. 525.000,-.

Framlegg frå Bjørn Magne Hufthammer:

”Austevoll kommunestyre innfører eigedomsskatt på private bustader med 2,5 mill. kr. med  

 differensiert innbetaling.

 Ekstrautgifter til legevikar vert betalt av auka skatteinntekter.”

Røysting:

Framlegget frå Arbeiderpartiet falt mot 4 røyster.

Framlegget frå Bjørn Magne Hufthammer falt mot 5 røyster.

Tilrådinga frå formannskapet pkt. 1 - 5 vart samrøystes vedteke.

Det vart og røysta over pkt. 6 i formannskapet si tilråding der 17 røysta mot.

Vedtak:  
1.   Austevoll kommunestyre utvider ikkje eigedomsskattegrunnlaget.

2.   Austevoll kommunestyre vedtek at rekneskapsoverskotet for 2006 vert nytta til 

      nedbetaling av oppsamla rekneskapsunderskot.

3. Austevoll kommunestyre meiner at inntektene i budsjettet er reelle og viser til at også for    

    2006 var det stilt spørsmål med inntektsanslaget til kommunen, men resultatet for 2006  

    viste at kommunen sitt budsjett var reelt.

4. Austevoll kommunestyre vil fortløpande vurdere situasjonen når ein kjenner inntektene frå 

    fleire månader.  I mellomtida ber kommunestyre rådmannen utarbeida ei liste over tiltak og  

    stillingstilsetjingar som kan vente i påvente av vurdering av situasjonen.  Formannskapet   

    får fullmakt til å ta stilling til tidspunkt for gjennomføring av dei tiltaka som mellombels   

    vert stilt i bero.

5.  Kommunestyret styrkjer budsjettet for elevnettet med kr. 200.000,-.

0028/07

PLAN FOR SKULEVERKET I AUSTEVOLL 

Handsaming: 

Endringsframlegg frå Høgre v/Morten Storebø:

”Punkt 2 – Målsetjing.

 Nytt punkt etter ”Austevoll kommune vil arbeida for å:”

 - Auke talet på undervisningstimar med særskild fokus på basisfaga matematikk, språkfag og 

    it-fag.

 - Gi tilbod om naudsynt kompetanseheving og kursing av lærarar.

 Punkt 8 - Barnehagar – tillegg:

3. Det skal fokuserast på skuleførebuande arbeid i barnehagane.”

Endringsframlegg frå Framstegspartiet v/Helge Andre Njåstad:

Austevoll kommunestyre vedtek planen med følgjande endringar:

Endring av utheva målsetjing til:

Kommunen har som mål at kystkulturen og kommunen sitt maritime ståstad skal vera tydelege i elevane sin skule og barnehagekvardag. Samarbeid med næringslivet og frivilljuge lag er viktig. 

Endring strekpunkt om basseng til:

· halde bassenget ved Austevoll ungdomsskule ope heile året og bassenget ved Trolandshamar skule ope hausthalvåret eller heile året dersom kommunen får avtale med friviljuge som sikrar inntekter ved utleige av bassenget (Modell etter Stolmen Vel)

Endring punkt 3.5 – Folkebibliotek

Endring punkt 2

Austevoll bibliotek nyttar lokale i Austevoll ungdomsskule

Ny setning i punkt 4

Kommunen vil vurdere organisasjonsform for biblioteket når Austevollsbrua er opna.

Nytt punkt nr 5

Austevoll ynskjer å ha fokus på nye tilleggsfunksjonar inn i bibliotekdrifta slik at biblioteka kan styrka sin posisjon som kulturformidlar og samlingsplass. Kommunen ynskjer å styrka internett tilgongen på biblioteka.

Endring punkt nr 4 - Administrasjon

Stilling som fritidsleiar må og rettast inn mot psykisk og fysisk utviklingshemma i tillegg til barn og unge.

Endring nr 6 – Den einskilde skulen

Nytt punkt på skulane Kolbeinsvik, Vinnes og Trolandshamar

· Kommunen ynskjer å opprette SFO tilbod ved skulen dersom interessa er tilstrekkeleg. Kommunestyret tar stilling til grunnlag etter søknad frå skulen.

Nytt punkt – Innhald i skulen

Kommunen er opptatt av innhaldet i skulen og ynskjer at Austevoll-skulen skal gje elevane godt fagleg grunnlag for å sikre eit høgt kunnskapsnivå. Kommunestyret som skuleeigar ynskjer å fylgje opp det faglege nivået gjennom rapportering frå skulane om resultat ved ymse prøvar.

Nytt punkt – Mobbing

Mobbing er eit aukande samfunnsproblem og nulltoleranse må nedfellast i skulane sitt ordensreglement. 

· Austevoll kommunestyre vedtek at plan for skuleverket i Austevoll skal delast ut til alle hustander med tilknytning til skuleverket ved skulestart kvart år. I tillegg til planen skal anna relevant informasjon om skuleverket opplysast om i heftet – etter modell frå brosjyre frå Austevoll ungdomsskule 2006 – 2007. Denne informasjonen vert oppdatert årleg, medan planen vert rullert ved behov. Planen må også vera godt synleg frå Austevoll kommune si nettside.

  
Det vart røysta over framlegget frå Morten Storebø slik:

Pkt. 2 - samrøystes vedteke

”     8 - vedteke mot 7 røyster.

Det vart røysta over framlegget frå Helge Andre Njåstad slik:

Endring av utheva målsetjing til:           - samrøystes vedteke

Endring strekpunkt om basseng til:       - samrøystes vedteke

Endring pkt. 3.5 Folkebibliotek pkt. 2   - samrøystes vedteke.

Ny setning i pkt. 4                                  - samrøystes vedteke

Nytt pkt. 5                                               - samrøystes vedteke

Endring pkt. nr. 4 – Administrasjon       - samrøystes vedteke

Endring nr.6 – Den einskilde skulen      - samrøystes vedteke

Nytt pkt. på skulane Kolbeinsvik, 

Vinnes og Trolandshammer                     - samrøystes vedteke

Nytt pkt. - Innhald i skulen

      - samrøystes vedteke

Nytt pkt. - Mobbing

                  - samrøystes vedteke

Siste avsnitt



      - samrøystes vedteke   

Planen med endringer vart vedteke samrøystes.

Vedtak:

  Kommunestyret  godkjenner ”Plan for undervisning og kultur 2007-2010 ” med vedtekne endringer. Planen sendast skulane, barnehagane og farorganisasjonane.

Endringer:

Pkt. 2 - Målsetjing

Kommunen har som mål at kystkulturen og kommunen sitt maritime ståstad skal vera tydelege i elevane sin skule og barnehagekvardag. Samarbeid med næringslivet og frivilljuge lag er viktig. 

Nytt pkt. etter ”Austevoll kommune vil arbeida for å:”

 -    Auke talet på undervisningstimar med særskild fokus på basisfaga matematikk,  

      språkfag og it-fag.

       -    Gi tilbod om naudsynt kompetanseheving og kursing av lærarar.

Endring strekpunkt om basseng til:

· halde bassenget ved Austevoll ungdomsskule ope heile året og bassenget ved Trolandshamar skule ope hausthalvåret eller heile året dersom kommunen får avtale med friviljuge som sikrar inntekter ved utleige av bassenget (Modell etter Stolmen Vel)

Endring punkt 3.5 – Folkebibliotek

Endring punkt 2

Austevoll bibliotek nyttar lokale i Austevoll ungdomsskule

Ny setning i punkt 4

Kommunen vil vurdere organisasjonsform for biblioteket når Austevollsbrua er opna.

Nytt punkt nr 5

Austevoll ynskjer å ha fokus på nye tilleggsfunksjonar inn i bibliotekdrifta slik at biblioteka kan styrka sin posisjon som kulturformidlar og samlingsplass. Kommunen ynskjer å styrka internett tilgongen på biblioteka.

Endring punkt nr 4 - Administrasjon

Stilling som fritidsleiar må og rettast inn mot psykisk og fysisk utviklingshemma i tillegg til barn og unge.

Endring nr 6 - Den einskilde skulen

Nytt punkt på skulane Kolbeinsvik, Vinnes og Trolandshamar

· Kommunen ynskjer å opprette SFO tilbod ved skulen dersom interessa er tilstrekkeleg. Kommunestyret tar stilling til grunnlag etter søknad frå skulen.

Punkt 8 - Barnehagar – tillegg:

       3.  Det skal fokuserast på skuleførebuande arbeid i barnehagane.

Nytt punkt – Innhald i skulen

Kommunen er opptatt av innhaldet i skulen og ynskjer at Austevoll-skulen skal gje elevane godt fagleg grunnlag for å sikre eit høgt kunnskapsnivå. Kommunestyret som skuleeigar ynskjer å fylgje opp det faglege nivået gjennom rapportering frå skulane om resultat ved ymse prøvar.

Nytt punkt – Mobbing

Mobbing er eit aukande samfunnsproblem og nulltoleranse må nedfellast i skulane sitt ordensreglement. 

Austevoll kommunestyre vedtek at plan for skuleverket i Austevoll skal delast ut til alle hustander med tilknytning til skuleverket ved skulestart kvart år. I tillegg til planen skal anna relevant informasjon om skuleverket opplysast om i heftet – etter modell frå brosjyre frå Austevoll ungdomsskule 2006 – 2007. Denne informasjonen vert oppdatert årleg, medan planen vert rullert ved behov. Planen må også vera godt synleg frå Austevoll kommune si nettside.

0029/07

INFLUENSA-PANDEMIPLAN FOR AUSTEVOLL KOMMUNE 

Vedtak:

  

  Austevoll kommunestyre vedtek influensa-pandemiplan for Austevoll kommune slik han ligg føre.  
0030/07

TILBOD FRÅ AUSTEVOLL MILJØSENTER AS OM LOKALER TIL HELSESENTER OG TANNKLINIKK.

Handsaming: 

Knut K. Kalvenes var ugild under handsaminga.  
Anne-Kristine Bakke fekk permisjon frå møte.

Framlegg frå Framstegspartiet v/Ronald Persen:

”Austevoll kommunestyre kan av økonomiske årsaker for tida ikkje ta imot tilbod om lokaler   

  til helsesenter i Austevoll Miljøsenter AS v/Knut K. Kalvenes sitt planlagde nybygg på  

  Storebø.”

Framlegget frå Ronald Persen fekk 13 røyster.

Tilrådinga fekk 12 røyster

Vedtak:

Austevoll kommunestyre kan av økonomiske årsaker for tida ikkje ta imot tilbod om lokaler til helsesenter i Austevoll Miljøsenter AS v/Knut K. Kalvenes sitt planlagde nybygg på  

Storebø.

0031/07

INNLEIGE/ENGASJEMENT AV VIKARLEGE 

Handsaming: 

Framlegg frå Olav P. Årland:

”Austevoll kommunestyre sender saka attende til utval for helse- og sosial omsorg   og ber dei  via formannskapet fremja inndekninga til kommunestyret.”

Framlegget frå Olav P. Årland vart samrøystes vedteke.

Vedtak:

Austevoll kommunestyre sender saka attende til utval for helse- og sosial omsorg   og ber dei  via formannskapet fremja inndekninga til kommunestyret.

  

  
032/07

PSYKIATRIPLAN 2006 - 2010 

Vedtak:

  Austevoll kommunestyre vedtek handlingsplan for psykisk helsearbeid i Austevoll kommune 2007-2010. Iverksetjing av tiltaka i handlingsplanen vert å vurdere årleg i budsjettsammenheng .  
0033/07

BEKKJARVIK FISKERIHAMN 

Handsaming: 

Christian Halstensen var ugild under handsaminga.

Tilleggsframlegg frå Edvard Johannes Stangeland til nytt pkt. 5:

”Austevoll kommunestyre føreset at kommunen ikkje påtek seg utgifter for drift og  

  vedlikehald.  Kaiavgift eller tilskot må dekka drift og vedlikehald.”    
Tilrådinga med tilleggsframlegg frå Edvard Johannes Stangeland vart samrøystes vedteke.

Vedtak:  

  
1.   Austevoll kommunestyre vedtek at Austevoll kommune vert eigar, og skal stå for    

      utbygging og framtidig drift av allmenningskaiane i Bekkjarvik.

2.  Austevoll kommunestyre vedtek at søknad om tilskot til bygging av kai i Bekkjarvik vert      

     prioritert etter søknad om tilskot til molo på Rabben

3.   Austevoll kommunestyre gjev formannskapet fullmakt til å godkjenna endeleg prosjekt, 

      kostnadsoverslag og finansieringsplan.

4.   Austevoll kommunestyret set som føresetnad at prosjektet kan gjennomførast utan 

      kostnad for kommunen og at private garanterer for fullfinansiering og eventuell 

      forskottering av statstilskot. Momsrefusjonen kan gå inn i finansieringsplanen.

5.  Austevoll kommunestyre føreset at kommunen ikkje påtek seg utgifter for drift og  

     vedlikehald.  Kaiavgift eller tilskot må dekka drift og vedlikehald.    
  0034/07

GNR.29. BNR 40 OG 57 ENDRING AV REGULERINGSPLAN 

Handsaming: 

Aksel Økland tredde frå.

Kommunestyre drøfta om representanten Aksel Økland var part i saka og dermed ugild.

Kommunestyre vedtok at Aksel Økland var habil i saka.  

Vedtak:

  Austevoll kommunestyre godkjenner i medhald av pbl § 27-2, endring med utviding av reguleringsplan for gnr. 29, bnr.  40 og 57, Bakke, Storekalsøy.   Med utvidinga vert ein del av gnr. 29, bnr.003 teke inn i planen. Føresegner utarbeidd for bnr. 003 må takast inn i gjeldande føresegner for reguleringsplanen.

0035/07

GNR. 14 BNR. 1-4 M.FLEIRE  VÅGE NEDRE.  AVLØPSPLAN 

Vedtak:

  

  Austevoll kommunestyre godkjenner i medhald av forskrift om utslipp fra mindre avløpsanlegg § 4, jfr. § 16 i forureiningslova,  søknad om løyve til utslepp frå regulert område for 3 hytter og 14 erverv-/utleigebygg på del av gnr. 14, bnr. 1, 2, 3, 4, 6, 7, 12, 31, 42, 46, 47 og 48, nedreVåge.

Løyvet omfattar eit utslepp av sanitæravløpsvatn for totalt 34 PE (endre frå 50 PE) (personekvivalenter).

0036/07

GNR 18 BNR. 25,08,09, GÅSNESET, STOLMEN. SØKNAD OM LØYVE TIL Å STARTE PLANARBEIDE.

Handsaming: 

Edvard Johannes Stangeland og Hans Reidar Njåstad trådte frå.

Kommunestyre drøfta om representantane var part i saka og dermed ugilde.  
Kommunestyre vedtok at begge representantane var habil.

Vedtak:

  Austevoll kommunestyre godkjenner i medhald av pbl § 27-1.1, at det vert sett i gang reguleringsplanarbeid for Gåsneset på Stolmen, gnr. 18, bnr 8, 9 og 25  . Føremåla vil vera å utvikle ein plan for fritidsbustader, eit felt med hytter for utleige, heilårsbustader, kafe og konferanselokaler, marina og utvikling av garden på Gåsneset. 

Søkjar sørgjer for kunngjøring og annonsering av oppstart planarbeidet.

0037/07

REGULERINGSPLAN RABBEN HAMN OG INDUSTRIOMRÅDE 

2. GANGS HANDSAMING.

Vedtak:

  Austevoll kommunestyre godkjenner i medhald av pbl § 27-2, reguleringsplan med føresegner for Rabben hamn og industriområde. Plankart og føresegner er datert 05.03.2007.  
0038/07

REGIONREFORM - INNDELING I FRAMTIDIGE REGIONAR-  HØYRING        

Handsaming: 

Aksel Økland, Birthe Taranger, Arne Kalve Klepsvik og Ellisiv Hamre vart permittert.  
Framlegg frå Jane Stangeland:

”1.  Austevoll kommunestyre støtter den grunngjevinga og dei måla Stortingsmeldinga gjev for forvaltningsreforma.  Det er behov for å styrkje det regionale folkevalde nivået slik at utviklingspotensialet i regionen kan utnyttast til beste for ei heilskapleg utvikling basert på politiske prioriteringar.

2.  Det er ein føresetnad og naudsynt at regionane får overført nye oppgåver innan samferdsle, næringsutvikling, miljøvern, landbruk, marin sektor, kultur, regional planlegging, forskning og utdanning.  Dei føreslegne endringane vil gje regionane større breidde enn fylkeskommunane har i dag i arbeidet med regional utvikling.  Stortingsmeldinga er likevel altfor svak når det gjeld dei føreslåtte overføringane av oppgåver, verkemiddel og avgjerdsmynde til regionane.

Innhaldet i meldinga svarar ikkje til grunngjevinga og måla med reforma.

Ved røysting fekk framlegget frå Jane Stangeland 6 røyster 

Tilrådinga fekk 15 røyster.

Vedtak:

  

  Austevoll kommunestyre synes regjeringa sin forvaltningsreform ikkje gjev regionane særleg 

nye oppgåver og konstaterer at staten ikkje er viljug til å gje frå seg myndighet/ressursar, og  

ber regjeringa velje ein to-nivå modell.

0039/07

FISKARFAGSKULEN I AUSTEVOLL - ENDRING AV NAMNET 

Vedtak:

  Austevoll kommunestyre tilrår at det nye namnet på Fiskarfagskulen i Austevoll vert:


Austevoll vidaregåande skule


Fagskuledelen:  Austevoll maritime fagskule

  
0040/07

ENDRING I SELSKAPSAVTALEN TIL SAMARBEIDSRÅDET FOR SUNNHORDLAND IKS

Vedtak:

  

  Austevoll kommunestyre godkjenner dei framlagde endringane i §§ 11 og 12 i selskapsavtalen for Samarbeidsrådet for Sunnhordland.  
0041/07

KONTROLLRAPPORT 2006 VEDKOMANDE SKATTEOPPKREVJARFUNKSJONEN 

Vedtak:

  

  Austevoll kommunestyre tek rapport 2006 vedkomande skatteoppkrevjarfunksjonen i Austevoll kommune til orientering.  
0042/07

SPØRSMÅL OM ENDRING AV RØYSTEKRINSINNDELING KOMMUNESTYREVALET 2007 

Vedtak:

  Austevoll kommunestyre vedtek at det ikkje vert gjort endringar i røystekrinsinndelinga ved kommunestyre- og fylkestingsvalet i 2007.  
Rett utskrift:

Astrid Norunn Fagerbakke

